
2012 წლის 29-30 სექტემბერს გუდაურში „გუდაურის ზაფხულის თასის“ ფინალური ეტაპი 

გაიმართა. საუკეთესო გუნდის გამოსავლენად ერთმანეთს „კაპაროლის“ ორი, „გალფის“,  „მ-

ჯგუფის“, „სასტუმრო გუდაურის“, „ტელე-იმედის“,, „ჯომარიდის“ და გუდაურის განვითარების 

ფონდის გუნდები დაუპირისპირდნენ.  

ქალაქ თბილისის მერიამ და გუდაურის განვითარების ფონდმა, სათავგადასავლო კლუბ 

„ჯომარდთან“ ერთად  აზარტული და ექსტრემალური დასვენების მოყვარულებისთვის 

სათავგადასავლო შეჯიბრს მთელი ზაფხულის განმავლობაში ატარებდა.  აღნიშნული გათამაშება 

გუდაურიში წელს პირველად  ჩატარდა. საწყის ეტაპზე გუნდები სირბილში, მთის ველოსიპედში 

და ჯომარდში (საერთო ჯამში ტრიატლონში) შეეჯიბრნენ.  ფინალური ასპარეზობის დღეს კი, 

ჯომარდის სახეობას ორიენტირება ჩაენაცვლა. გუდაურის ტერიტორიაზე მონაწილე გუნდებს 

წინასწარ დამალული 10 წერტილის  პოვნა მოუხდათ. ყოველი წერტილი შეფასებული იყო 10-70 

ქულიანი შეკითხვით. საბოლოოდ, მონაწილე გუნდების მიერ გაცემული პასუხები და მათ მიერ 

ნაჩვენები დრო შეჯამდება და გამოვლინდება „გუდაურის ზაფხულის თასის“-2012 წლის 

გამარჯვებული.  

ფინალირი ასპარეზობის დროს გუდაურში, კუდების ძირში, „ხიჟინას“ მიმდებარე ტერიტორიაზე 2 

დღით გაიშლება კარვების ქალაქი, სტუდა „სტეფს რექორდსთან“ ერთად ტურნირის მონაწილეებს 

DJ ვაკო ამხნევებდა. მოგვიანებით კი დიდ ეკრანზე უჩვენებენ ექსტრემალური თემატიკის 

ფილმებს. ორი დღის მანძილზე მონაწილეებს უკრაინელი სფიდრაიდერებიც შეუერთდნენ. ამ 

შეჯიბრით გუდაური ზაფხულის სეზონს გამოემშვიდა. 

გამარჯვებული გუნდი „სასტუმრო გუდაური“ გახდა. მათ გუდაურის განვითარების ფონდისგან 

გარდამავალი თასით და 10 დღიანი სასრიალო აბინიმეტებით დაჯილდოვდა. 10 დღიანი 

აბინიმენტებით დაჯილდოვდნენ მეორე ადგილზე გასული „კაპაროლი-ალპინა“ და „გალფისა“ და 

„ტელე-იმედის“ გუნდები, რომლებმაც საპატიო მესამე ადგილი გაიყვეს. პირველ ადგილზე 

გასული გუნდი სათავგადასავლო კლუბი „ჯომარდისგან“ რაჭაში, მდინარე რიონზე 2 დღიანი 

ჯომარდის პაკეტით დაჯილდოვდება. მეორე ადგილზე გასულ გუნდს “გალფისგან“ 150 ლიტრი 

საწვავი, ხოლო „ჯომარდს“ - მ-ჯგუფის საგანგებო პრიზი გადაეცათ.  

პროექტის მიზანია გუდაურში და მის მიმდებარე ტერიტორიაზე არა მხოლოდ ზამთრის, არამედ, 

ზაფხულის აქტიობების დანერგვა და პოპულარიზაცია. ამ ტურნირის დახმარებით, გუდაურის 

მოყვარულებს, ზამთრის საყვარელ კურორტზე, ზაფხულშიც შეეძლებათ დროის და ადრენალინის 

დახარჯვა.  

გუდაურის სათვგადასავლო რბოლის მხარდამჭერი იყო  „ზედაზენი“.    

 

გუდაურის განვითარების ფონდი 


